
SAMITI NË VILNIUS, MINISTRJA XHAÇKA: BASHKËPUNIMI BE-NATO, KYÇ PËR STABILITETIN E RAJONIT
MEPJ Olta Xhaçka, në cilësinë e anëtares së delegacionit të kryesuar nga Kryeministri 
Edi Rama, mori pjesë në takimin e nivelit të lartë të Krerëve të Shteteve dhe Qeverive 
të vendeve të NATO-s, që u zhvillua në Vilnius, më datat 11 dhe 12 korrik 2023.Ministrja 
Xhaçka theksoi se gjatë këtyre takimeve Shqipëria ka rikonfirmuar angazhimin për të rritur 
më tej mbështetjen politike dhe praktike për Ukrainën.Kryediplomatja shqiptare gjithashtu 
theksoi mbështetjen e palëkundur të Shqipërisë për Bosnje Hercegovinën, Gjeorgjinë 
dhe Moldavinë të prekur nga situata aktuale e sigurisë.dhe Moldavinë të prekur nga situata aktuale e sigurisë.

TAKIMI KATËRLATERAL NË BRINDIZI, MINISTRJA XHAÇKA: KORRIDORI VIII, MEKANIZËM QË DO TË TRANSFORMOJË EKONOMITË E VENDEVE TONA 
MEPJ Olta Xhaçka, mori pjesë në takimin katërlateral që u mbajt në Brindizi për Korridorin 
VIII, së bashku me Ministrin e Jashtëm të Italisë, AntonioTajani, Ministrin e Jashtëm të 
Maqedonisë së Veriut, Bujar Osmani dhe Ministren e Jashtme të Bullgarisë, MariaGabriel. 
Gjatë konferencës së përbashkët për shtyp që u mbajt pas takimit, Ministrja Xhaçka theksoi 
se Korridori VIII është shumë më tepër se një projekt i thjeshtë infrastrukturor, pasi është 
parashikuar si një mekanizëm bashkëpunimi dhe integrimi që do të transformojë gjendjen 
ekonomike të vendeve të përfshira. ekonomike të vendeve të përfshira. 

TAKIMI I KKIE, MINISTRJA XHAÇKA: SHQIPËRIA PO PËRJETON NJË RIENERGJIZIMTË PROCESIT TË INTEGRIMIT NË BE
MEPJ Olta Xhaçka mori pjesë në takimin e Këshillit Kombëtar të Integrimit Evropian, ku 
theksoi se Shqipëria po përjeton një rienergjizim të procesit të integrimit dhe një vëmendje 
të re të institucioneve evropiane. Ministrja Xhaçka deklaroi se ecuria e 1-vjeçare e 
Shqipërisë që nga hapja e negociatave është më shumë se e kënaqshme, teksa nënvizoi 
se institucionet e BE-së e vlerësojnë seriozitetin dhe përkushtimin e vendit tonë për 
procesin dhe linjëzimin e plotë me vlerat dhe parimet e BE.

KOMITETI PARLAMENTAR I STABILIZIM ASOCIIMIT, MINISTRJA XHAÇKA: SHQIPËRIA PO BËN ÇMOS PËR NJË PERSPEKTIVË TË PËRSHPEJTUAR TË INTEGRIMIT NË BE
MEPJ Olta Xhaçka mori pjesë në takimin e 16-të të Komitetit Parlamentar të Stabilizim 
Asociimit Shqipëri-BE, ku foli për ecurinë e Shqipërisë në rrugëtimin e saj drejt BE. 
Gjatë fjalës së saj, Ministrja Xhaçka theksoi se mbajtja e Konferencës së Dytë 
Ndërqeveritare Shqipëri-BE brenda vitit 2023 do të dërgonte një sinjal të fuqishëm të 
besueshmërisë së perspektivës së BE-së për rajonin.


